
Pelajar mengaku salah buat 
laporan polis palsu

SEORANG pelajar berusia 20 tahun men-
gaku bersalah kerana membuat laporan polis 
palsu.

Tharuna Thirunavukkarasu, pelajar Insti-
tut Pendidikan Teknikal (ITE) Kolej Timur, 
memberitahu polis bekas teman lelakinya te-
lah menyerang dan memaksanya memasuki 
van.

Polis, selepas menyiasat, mendapati  in-
siden itu tidak berlaku. 

Tharuna membuat laporan palsu kerana 
dia keluar bersama rakan-rakannya pada 19 
Januari dan tidak mahu dihukum penjara.

Pada tarikh tersebut, Tharuna masih perlu 
mematuhi perintah berkurung dan syarat e-
tagging selepas dilepaskan dari pusat pemuli-
han di bawah skim penyeliaan latihan pemuli-
han (RT). 

Dia ditahan di sana bagi menjalani huku-
man yang dikenakan pada September 2018 
bagi kesalahan yang tidak dinyatakan dalam 
dokumen mahkamah. 

Tharuna kini ditahan reman dan dijangka 
dijatuhkan hukuman pada 6 Mei.

Pemiutang haram: Remaja 
15 tahun ditangkap

SEORANG remaja lelaki berusia 15 tahun 
ditangkap kerana disyaki terlibat dalam kes 
gangguan oleh pemiutang haram di Choa 
Chu Kang, kata polis semalam.

Pada 31 Mac, polis diberitahu tentang in-
siden melibatkan pagar di unit perumahan di 
Choa Chu Kang Street 54 yang dimangga 
menggunakan mangga basikal.

Nota pemiutang juga ditinggalkan di luar 
unit itu.

Selepas melakukan siasatan, pegawai Divi-
syen Polis  Jurong mengenal  pasti  remaja 
tersebut dan menangkapnya kelmarin. 

Siasatan polis masih diteruskan.

300,000 meter air bijak 
mula dipasang 

SP  Services  akan  memasang  300,000  
meter air bijak pertama di Singapura mulai 
awal tahun depan, sebagai sebahagian rancan-
gan negara mendigitalkan sistem bekalan air 
di sini.

Meter yang menggunakan teknologi digi-
tal untuk memantau penggunaan air dan keb-
ocoran di rumah akan dipasang di rumah ser-
ta bangunan komersial dan perusahaan di tu-
juh lokasi secara percuma, kata agensi air 
negara PUB semalam.

Lokasi yang telah dipilih adalah estet peru-
mahan baru di Tampines North dan Tengah 
serta di Bukit Batok, Hougang, Jurong West, 
Tampines dan Tuas.

Fasa pertama program meter air  bijak 
PUB dijangka lengkap pada 2023.

RELAWAN di pelbagai Pusat Relawan 
SG  Cares  Singapura  akan  disokong  
karyawan undang-undang di bawah satu 
kerjasama  baru  bersama  Khidmat  Pro  
Bono Persatuan Undang-Undang (LSPBS).

Ini sebahagian daripada matlamat Peja-
bat SG Cares Kementerian Kebudayaan, 
Masyarakat dan Belia (MCCY) dan sayap 
bro bono Persatuan Undang-Undang di  
bawah satu memorandum persefahaman 
(MOU) yang ditandatangani bersama se-
malam.

“Apa yang kami harap dapat lakukan 
adalah untuk membina kumpulan peguam 
pakar berkemahiran yang dapat berintegra-
si lebih baik dengan masyarakat sebagai 
tempat bantuan menerusi Pusat Relawan,” 
kata pengerusi LSPBS Gregory Vijayen-
dran.

Encik Vijayendran, yang juga presiden 
Persatuan  Undang-Undang,  berkata  
LSPBS akan bekerjasama dengan Pejabat 
SG Cares untuk mengenal pasti keperluan 
mereka yang mendapatkan bantuan di pu-
sat  relawan  dan  melihat  bagaimana  
peguam pakar relawan boleh dikerahkan 
untuk memenuhi keperluan sedemikian.

Sebuah badan amal berdaftar di Sin-
gapura, LSPBS menyediakan bantuan un-
dang-undang kepada mereka yang memer-
lukan, dan juga badan-badan masyarakat 
yang berkhidmat untuk golongan yang me-
merlukan dan kurang bernasib baik.

Sekitar 1,700 relawan merangkumi indi-
vidu dan firma menyertai pelbagai pro-
gram LSPBS semasa tahun kewangannya 
yang berakhir pada 31 Mac tahun lalu.

Di bawah MOU itu, LSPBS akan menja-
di perantara peringkat nasional bagi gera-
kan sukarelawanan nasional SG Cares un-
tuk mengembangkan usaha sukarelawanan 
berasaskan kemahiran dalam sektor perun-
dangan.

Sukarelawanan berasaskan kemahiran 
merujuk kepada memanfaatkan kemahiran 

dan kepakaran profesional seseorang apabi-
la berkhidmat kepada masyarakat.

LSPBS juga akan memupuk nilai-nilai 
mengambil berat tentang satu sama lain, 
bertimbang rasa dan memberikan sumban-
gan dalam orang dewasa yang bekerja dan 
muda,  termasuk  mahasiswa undang-un-
dang.

Terdapat 14 pusat relawan yang berop-
erasi serata Singapura kini.

Jumlah itu akan bertambah kepada 24 
pusat menjelang Mac tahun depan, kata 
Menteri Kebudayaan, Masyarakat dan Be-
lia Edwin Tong, yang menyaksikan MOU 
itu ditandatangani semalam.

“Pusat relawan ini akan bertanggung-
jawab bagi mengembangkan dan menye-
laraskan bekalan relawan, membina keu-
payaan pengurusan relawan, dan merund-
ing kerjasama antara permintaan dengan 

bekalan di peringkat bandar,” tambah be-
liau.

Encik Tong, yang juga Menteri Kedua 
Undang-Undang, berkata bantuan undang-
undang  sering  kali  diminta  dalam  
masyarakat, terutamanya dalam bidang un-
dang-undang keluarga dan jenayah.

“Dengan LSPBS berganding bahu den-
gan pusat relawan… kehidupan lebih ra-
mai orang akan dibantu dan… diubah un-
tuk yang lebih baik,” kata beliau.

Sedia khidmat guaman pakar 
kepada masyarakat

SEKILAS

MOU DITANDATANGANI: Menteri Kebudayaan, Masyarakat dan Belia Edwin Tong (tengah) menyaksikan Timbalan Setiausaha MCCY, Dr Ang Hak Seng 
(kiri) dan Presiden Persatuan Undang-Undang, Encik Gregory Vijayendran, menandatangani MOU semalam. – Foto BH oleh GIN TAY

Ini setelah MOU dimeterai Pusat Relawan SG Cares Singapura dan Khidmat Pro Bono Persatuan 
Undang-Undang (LSPBS)

